
Bláa Lónið hefur átt í góðu samstarfi við Reykjanesbæ undanfarin ár.  Auk stuðnings 
við mörg félög og samfélagsleg verkefni innan bæjarins hafa Bláa Lónið og 
Reykjanesbær átt sameiginleg markmið um bætt umhverfi á Reykjanesi. Það hefur m.a. 
komið fram í samstarfssamningum, s.s. tengt Reykjanes Unesco Global Geopark og 
samkomulagi við Reykjanesbæ um vistvæna þróun og hugmyndasköpun um 780 ha 
Jarðvangssvæði á mótum Reykjanesbrautar og Grindavíkurvegar.  Við erum sammála 
um áherslur fyrir svæðið sem stuðli að umhverfisvænni starfsemi og sjálfbærni sem 
kynni sérstöðu Reykjaness. Mikilvægt er að gefa  sér góðan tíma til að skipuleggja 
þetta víðfeðma og viðkvæma framtíðarsvæði þannig að það standi sem áhugavert hlið 
inn í Jarðvanginn á Reykjanesi til langrar framtíðar. Um leið er ástæða til að marka 
minni verkefni innan svæðisins  sem þegar hafa fengið skoðun Reykjanesbæjar og 
geta fljótt skapað íbúum og gestum ánægjulegt umhverfi og aukið á útiveru. Dæmi um 
það er Seltjörn og umhverfi hennar.  
  

Bláa Lónið hefur mikinn áhuga á að styðja samfélagið á Reykjanesi með því að taka að 
sér umsjón með Seltjörn og umhverfi hennar þannig að hún nýtist vel íbúum og gestum 
þeirra.  Mikilvægt er að tryggja þannig aðstöðu að almenningur geti notið útiveru jafnt 
að vetri sem sumri.  Því bjóðumst við til að taka að okkur umsjón með Seltjörn og 
umhverfi hennar, að sjálfsögðu án kostnaðar fyrir Reykjanesbæ. Áhugavert væri t.d. að 
sleppa fiski í tjörnina, eins og forðum var gert og gefa gestum færi á að veiða.  BL 
myndi þá alfarið sjá um slíka framkvæmd. Jafnframt að tryggja, í samstarfi við RNB, að 
göngustíg og bílastæði, sem RNB hefur gert umhverfis Seltjörn, sé vel við haldið. Þá 
væri í framhaldi samkomulags um umsjón Seltjarnar áhugavert að eiga frekari umræðu 
við Reykjanesbæ um skemmtileg verkefni sem gætu aukið á upplifun gesta í umhverfi 
Seltjarnar.   

Hér er því boðið til samstarfs við Reykjanesbæ sem fólgið er í að BL sinni umsjón 
Seltjarnar. Það samstarf  gæti haft í för með sér að strax með vorinu færist aukið líf í 
Seltjörn og umhverfi hennar. 

Þá hefur Bláa Lónið hafið viðræður við Skógræktarfélag Suðurnesja, Sigurjón 
Þórðarson formann, um stuðning við gróðurverkefni á Jarðvangssvæðinu, bæði tengt 
Sólbrekkuskógi og víðar á svæðinu. Við teljum mjög mikilvægt að njóta frekari 
skipulagslegrar leiðsagnar Reykjanesbæjar um það.  

